
Ijambo ry’ibanze
 
Iki gitabo kigenewe umunyeshuri wiga mu mwaka wa kabiri, cyanditswe mu mwaka wa 
2013 n’Ikigo Gishinzwe Guteza Imbere Uburezi mu Rwanda(REB) ku nkunga y’Ikigo 
cy’Amerika gishinzwe Iterambere Mpuzamahanga (USAID) binyujijwe mu Mushinga 
Ushinzwe Guteza imbere uburezi (EDC/L3). Ni igitabo kije gufasha mu gushyira mu 
bikorwa  gahunda yo guteza imbere umuco wo gusoma no kwandika mu cyiciro cya 
mbere cy’amashuri abanza kugira ngo abana bawukurane kuko ari inkingi y’uburezi 
bufite ireme. 

Iki gitabo kizafasha umunyeshuri kwiga gusoma no kwandika akora imyitozo 
igikubiyemo ndetse yimenyereza gusoma no kwandika uko agenda atera intambwe. Ni 
igitabo cyanditswe hakurikijwe ihame ryo kuva ku byoroshye ujya ku bikomeye, ku 
buryo gifasha umunyeshuri gusoma no kwandika uko agenda atera intambwe yunguka 
ubumenyi n’ubushobozi birushaho gutuma anoza imyigire ye ya buri munsi.  

Mu gutegura iki gitabo hashingiwe ku mahame y’iyigandero mu bijyanye n’imyigishirize 
ihamye yo gutoza abana gusoma no kwandika bakiri bato ku buryo umwana uzigishwa 
ibikubiye muri iki gitabo azashobora kugira ubushobozi bw’ibanze  butuma akurana 
umuco wo gusoma kandi akawusigasira mu buzima bwe bwose. Ni yo mpamvu mu 
gutegura iki gitabo hitabajwe impuguke zinyuranye mu by’uburezi ndetse n’imyigishirize 
y’indimi cyane cyane ururimi rw’Ikinyarwanda kugira ngo kinogere umwarimu kandi 
kigirire akamaro abanyeshuri.

Turashimira rero abantu bose bagize uruhare mu kwandika iki gitabo kuko bashyigikiye 
ku buryo bw’umwihariko igikorwa cyo gutoza abana umuco wo gusoma no kwandika 
bakiri bato. Turasaba kandi abantu bose bazasoma n’abazakoresha iki gitabo gutanga 
ibitekerezo basanga byatuma kirushaho kunogera abo kigenewe.

Dr. RUTAYISIRE John
Umuyobozi Mukuru w’Ikigo  Gishinzwe 
Guteza Imbere Uburezi mu Rwanda (REB).

Iki gitabo cyo gusomera mu ishuri no mu rugo buri 
munsi, gikubiyemo imyitozo, udukuru two gusoma 
ndetse n’imyitozo abana bakorera mu ishuri no 
mu rugo buri munsi, bafashijwe n’ababyeyi babo 
cyangwa abo babana. 
Ni ngombwa ko abanyeshuri batahana ibi bitabo 
byo gusoma buri munsi, kugira ngo abo babana mu 
rugo babafashe gukora imyitozo iteganijwe. Muri iki 

gitabo harimo kandi amabwiriza asobanurira abana n’ababyeyi babo uko 
buri mwitozo ukorwa.
Mu ntangiriro z’iki gitabo, hari imbonerahamwe y’ibihekane bizigwa mu 
mwaka wa kabiri ifasha abana kumenya amagambo amwe n’amwe ibyo 
bihekane bibonekamo ndetse n’imbonerahamwe y’imigemo yose izigwa 
mu gihembwe cya gatatu cy’umwaka wa kabiri. 
Hari kandi imbonera hamwe y’inyuguti n’imigemo byizwe mu gihembwe 
cya kabiri byifashishwa mu gutoza abana gusoma badategwa no 
kubasubirishamo ibyo bize mu gihembwe cya kabiri. Ibi bikorwa mu 
cyumweru cya mbere n’icya kabiri cy’igihembwe cya gatatu.
Mu mpera y’iki gitabo, hari imyitozo y’isuzumabumenyi ijyanye n’ibyizwe 
byose mu gihembwe cya gatatu. 
Hari kandi n’umukino wa Fora ndi nde, abana bakina na bagenzi babo 
cyangwa se n’umuntu umwe mu bo babana. Muri uwo mukino, abana 
basabwa gufindura izina ry’ikintu cyangwa umuntu, bashingiye ku 
bisobanuro bahawe. Abana barakangurirwa gukorera mu rugo imyitozo 
ijyanye n’ibyo bize mu ishuri buri munsi. 
Kuva mu cyumweru cya gatatu kugera ku cya cyenda abana bakomeza 
kwiga ibihekane ndetse no gusoma no kwandika amagambo, interuro 
n’udukuru tujyanye n’ibihekane biga muri buri cyumweru. 
Ababyeyi cyangwa abandi babana n’abana barakangurirwa kubafasha 
kuba abasomyi beza no kubakundisha gusoma, babagenera nibura iminota 
20 buri munsi yo kubasomera ibyo bize mu ishuri uwo munsi cyangwa mu 
masomo yabanje.
Mu gihe abana basoma, ni byiza kubashishikariza kwitegereza neza no 
gushyira urutoki ku migemo uko basoma ijambo cyangwa se ku magambo 
uko basoma interuro. 
Niba umwana adashobora gusoma umugemo, ijambo cyangwa se interuro, 
byaba byiza kumushishikariza kubisubiramo. 

Iriburiro



vi

Mugihe akomeje kunanirwa kubisoma, ni ngombwa kumufasha no 
kumusobanurira uko iyo nyuguti, iryo jambo cyangwa iyo nteruro bisomwa.
Ni byiza kandi kwibuka gushimira umwana cyangwa umugemo cyangwa 
se ijambo asomye neza, cyangwa agerageje gusoma neza. 
Kumushimira bimutera umwete wo gukomeza kugerageza no gukora neza 
kurushaho. 
Imyitozo yo gusomera mu rugo  ni inkingi ikomeye mu rwego rwo guteza 
imbere umuco wo gusoma. 
Kubera iyo mpamvu,  amashuri arasabwa gushishikariza ababyeyi 
cyangwa abandi babana n’abana kubakundisha umuco wo gusoma no 
kuwubashyigikiramo. 

Imbonerahamwe y’ibihekane n’imigemo byizwe 
mu gihembwe cya kabiri.

 1. nwa nwe nwi

2. pwa pwe

3. pya pye pyi pyo pyu

4. rwa rwe rwi rwo rwu

5. rya rye ryi ryo ryu

6. swa swe swi

7. zwa zwe zwi

8. sya sye syi syo

9. tya tye tyo

10. vye vyi

11. vwa vwe

12. pfa pfe pfi pfo pfu

13. tsa tse tsi tso tsu

14. shya shye shyi shyo shyu

Imbonerahamwe y’ibihekane n’imigemo byigwa 
mu gihembwe cya gatatu.

1. mpa mpe mpi mpo mpu

2. mfa mfe mfi mfo mfu

3. mva mve mvi mvo mvu

4. nca nce nci nco ncu

5. nka nke nki nko nku

6. nsa nse nsi nso nsu

7. nja nje nji njo nju

8. nzwa nzwe nzwi

9. nywa nywe nywi nywo nywu

10. nnya nnye nnyi nnyo nnyu

11. ngwa ngwe ngwi

12. njya njye njyi njyo njyu

13. ndwa ndwe ndwi ndwo ndwu

14. shwa shwe shwi

15. mbwa mbwe mbwi mbwo mbwu

16. tswa tswe

17. nswa nswe

18. ntwa ntwe ntwi ntwo ntwu

Icyumweru cya  1    Isubiramo ry’ibyizwe mu gihembwe cya kabiri

         Umwitozo  1: Shyira urutoki munsi ya buri jambo uko 
                             urisoma.

1. urusyo      2. ishashi      3. igipyisi      4. umuryi

5. guhazwa   6. umutsima   7. umunwa   8. urwara

     Umwitozo  2: Shyira urutoki munsi ya buri jambo uko      
                         urisoma izi nteruro.

1. Birazwi ko kurya imbuto ari byiza. 

2. Ukwezi kwa Gashyantare kubamo izuba    
    n’imvura.

           
         Umwitozo  3: Uzuza iyi nteruro hanyuma uyandukure   
                             mu ikayi yawe.

       Mama yampaye .............
                 Umwitozo  4: Shyira urutoki kuri buri jambo uko usoma 
                                     iyi nkuru.

                 Gapwapwa yakize inzara
Igihe kimwe Gapwapwa yagize inzara. Nuko 
atyaza umupanga ajya mu rutoki gutema 
igitoki.Agezeyo asanga ibitoki byarahiriye mu 
rutoki. Aricara , arya imineke, arahaga.

                                Umwitozo  5: Tondeka  iyi migemo ukore     

                   amagambo yumvikana hanyuma uyandike mu ikayi 
                   yawe.

1.  shyo -ri -mi - i         

2.  ri - rwu - u

3.   vwa - ho - gu

              Umwitozo  6: Tondeka aya magambo ukore 
                   interuro  yumvikana hanyuma uyandike mu ikayi yawe.

                Semacwa  bwa busitani   mu  
                arapyipyagura  Semuswa.

               Umwitozo  7: Hitamo rw , ry , sh  cyangwa shy 
                     wuzuze amagambo akurikira unayandike mu ikayi yawe

                     1.  gu.....ushya    

               2. umu...umba  

               3.  umu...a  

               4. u....asaya    

    Icyumweru cya: 2                     Igihekane    mp Mp    

1 Shyira urutoki munsi ya buri jambo uko usoma izi nteruro.

1.  Mbaraga yifuje guha nyina impano 
     ishimishije.
2.  Mbaraga yasabye  impara 
     z’impanga kumuherekeza.
3.  Impara zamubwiye ko impano ya 
     mbere ari iyo kuvugisha ukuri.

Shyira urutoki kuri buri jambo uko urisoma.

        1. Mpamo  2. imparage 3. impanga  4. impara

2                  Shyira urutoki munsi ya buri jambo uko urisoma.

      Nyina wa Mbaraga yagiraga impuhwe    
     n’imbabazi.

     Shyira urutoki  munsi ya buri mugemo uko uwusoma.

1. mpa mbe rya mbo mpu

2. swa mpe mbi mpo rwu 

3. shya she mpi tya twe
4. pfo tse vye vwa pye

 3         
Uhereye ku byo wumvise mu nkuru, andukura kandi   

       wuzuze iyi nteruro mu ikayi yawe.

      mparage .................I

4
Shyira urutoki munsi ya buri jambo uko usoma iyi nkuru.

Mpano n’imparage

Mpano  yagiye  gutashya  mu  ishyamba. 
Yabonyemo  imparage  maze  aradagadwa. Mpano 
yagize  impumu  abura  imbaraga  zo  gutambuka. 
Imparage  zamunyuzeho  zirikomereza,  kuko 
zitari  zamubonye.  Mpano  ariruhutsa  ati “mbega 
amahirwe!”

Tondeka aya magambo maze ukore interuro hanyuma 
uyandike mu ikayi yawe.

        

kumuherekeza imparage Mbaraga enye yasabye.

5 Hitamo  mp cyangwa mb  wuzuze aya magambo. 
Andika ayo  magambo mu ikayi yawe. Kora interuro 
imwe ukoresheje rimwe muri ayo magambo maze 
uyandukure mu ikayi yawe. 

1 .   i...eta         2.  i...eho           3. i...u

Shyira urutoki munsi ya buri jambo uko usoma izi nteruro.

1. Mbaraga  yabwiye  impara  ati  “mumbabarire 
    mumpe  akanya  mbabwire.”     
2. Inyamaswa  zagiye  zijya  impaka  ku  mpano 
    Mbaraga  yifuzaga.
3. Mbaraga  yabwiye  nyina  ati “nta gihembo  
    nabona  kigukwiriye.” 

6                 Kina na  Hirwa!  Tondeka iyi migemo ukore amagambo   
    hanyuma uyandike mu ikayi yawe.

1.    re_i_mbe
2.    hwe_mpu_i
3.    ra_ba_ri_mba_ri

1

2

Mbayiha yakoze impanuka

Mbayiha,  nyina  yahoraga  amubuza  kurira  igiti.  
Yaramubwiraga  ati  “ushobora  kugwa  ukavunika  
akaguru.”

3

4

Igihe  kimwe, Mbayiha  yuriye igiti  cyari  iwabo. 
Arahanuka  yikubita  hasi  avunika  ukuguru.

Nyina Mberabyombi abonye ko Mbayiha yavunitse, 
aramubwira ati “impore mwana wa!”  Nuko  amupfuka 
ukuguru.

6

5

Mberabyombi  avuza  impuruza  ati “Mbayiha akoze 
impanuka! Muze mumperekeze ku ivuriro.”

Mbaraga  na  Mpano  baza  biruka  gufasha  
Mberabyombi kujyana  Mbayiha  ku  ivuriro.

7

8

Nuko  bazana  akariri  gakoze mu mbaho,  bashyiraho  
Mbayiha, bamujyana  ku  ivuriro.

Ku ivuriro  bamuhaye  umuti,  bamuha imbago  zo 
kugenderaho.  Mbayiha  yaje  koroherwa  basubira  mu  
rugo.



12

9

10

Bageze  mu  rugo  Mbayiha  abwira  nyina  
ati  “mama mbabarira,  sinzongera  kurira  igiti.”

1. Ni ba nde bavugwa mu nkuru ?
2. Ni iki cyabaye kuri Mbayiha mu nkuru ?
3. Ni hehe Mberabyombi yajyanye Mbayiha nyuma y’uko 
   akora impanuka ?
4. Ni gute bajyanye Mbayiha kwa muganga ?

5. Ni ukubera iki Mbayiha yasabye imbabazi nyina ku 
mpera y’iyi nkuru ?

Subiza bibazo bikurikira:

  Icyumweru cya  3              Ibihekane   mf Mf   mv Mv

1   Shyira urutoki munsi ya buri jambo uko usoma izi nteruro.

1.  Kivamvari na nyirakuru bahawen imfashanyo.

2.  Umwuzukuru wa Mukandinda yitwaga 
     Kivamvari.
3. Kivamvari yaratekereje ati “icyampa 
    umuntu wampa imfashanyo.”

   Shyira urutoki munsi ya buri jambo uko urisoma.

2          

  Shyira urutoki munsi ya buri jambo uko usoma iyi nteruro.

Kivamvari yabwiye  Mukandinda ati “mfite     
       igitekerezo.”

Shyira urutoki  munsi ya buri mugemo uko uwusoma.

1. mbe mpa zwa mfo mpu
2. mva pye mfe mpo mfu 
3. tsi mve mpi nwe mvo
4. mfi mfa mvi ndu mvu

 3                       

  Uhereye ku byo wumvise mu nkuru, andukura kandi   
  wuzuze iyi nteruro mu ikayi yawe. 

 Kivamvari yagiye................

1. mfasha 2. imvaho 3. imfashanyo 4. arumva

4 Shyira urutoki munsi ya buri jambo uko usoma iyi nkuru.
              

Samvura agira impuhwe

Samvura yagiye kugura indimu. Yabonye 
akana katitiraga ahegereye umurima warimo 
imamfu. Akabonye akagirira impuhwe. 
Samvura agaha imfashanyo. Yagahaye 
umupira wo kwambara, akana karamubwira 
kati “urakoze cyane kumfubika.”

Tondeka aya magambo maze wubake interuro.  
Yandukure mu ikayi yawe.

    Mukandinda  kivamvari wa yitwaga nyirakuru.

5 Hitamo  mv  cyangwa  mf  wuzuze aya magambo. 
Andika ayo  magambo mu ikayi yawe. Kora interuro 
imwe ukoresheje rimwe muri ayo magambo hanyuma 
uyandike mu ikayi yawe. 

1 .  i......uruka    2.   Sa......ura    3. i.....unguzo 

    Shyira urutoki munsi ya buri jambo uko usoma izi        
    nteruro.

1.  Kivamvari yari umukobwa wumvira cyane.
2.  Kivamvari yabonye igiti cy’indimu cyumye.
3.  Abaturanyi ba Kivamvari bahindutse  abanebwe.

6            Kina na  Hirwa!  Tondeka iyi migemo ukore amagambo   
    hanyuma uyandike mu ikayi yawe.

1.  mfi_mu_zi_ka
2.  mvu_a_ba_vu
3.  u_nda_mu_ha

4 Shyira urutoki munsi ya buri jambo uko usoma iyi nkuru.
              

Samvura agira impuhwe

Samvura yagiye kugura indimu. Yabonye 
akana katitiraga ahegereye umurima warimo 
imamfu. Akabonye akagirira impuhwe. 
Samvura agaha imfashanyo. Yagahaye 
umupira wo kwambara, akana karamubwira 
kati “urakoze cyane kumfubika.”

Tondeka aya magambo maze wubake interuro.  
Yandukure mu ikayi yawe.

    Mukandinda  kivamvari wa yitwaga nyirakuru.

5 Hitamo  mv  cyangwa  mf  wuzuze aya magambo. 
Andika ayo  magambo mu ikayi yawe. Kora interuro 
imwe ukoresheje rimwe muri ayo magambo hanyuma 
uyandike mu ikayi yawe. 

1 .  i......uruka    2.   Sa......ura    3. i.....unguzo 

    Shyira urutoki munsi ya buri jambo uko usoma izi        
    nteruro.

1.  Kivamvari yari umukobwa wumvira cyane.
2.  Kivamvari yabonye igiti cy’indimu cyumye.
3.  Abaturanyi ba Kivamvari bahindutse  abanebwe.

6            Kina na  Hirwa!  Tondeka iyi migemo ukore amagambo   
    hanyuma uyandike mu ikayi yawe.

1.  mfi_mu_zi_ka
2.  mvu_a_ba_vu
3.  u_nda_mu_ha

1

2

Umusaza Mfizi abura 
indorerwamo ze

Igihe kimwe,  Mfizi umusaza ufite imvi,  yashatse 
gusoma  igitabo.  Nuko ashaka  indorerwamo  ze  zo 
kwambara,  arazibura. 

4

3

Ashakira indorerwamo  ze  ahegereye akabindi karimo 
indabo, ariko  indorerwamo  arazibura.

Ashakira ahegereye ikinyamakuru cyitwa imvaho, 
ashakira  ahegereye  igisorori cyarimo  amatunda, ariko 
indorerwamo  arazibura.

5

6

Nuko  Mvejuru  na  Mfizi bashakira  ahegereye  indobo 
ariko  babura  za  ndorerwamo.

Umusaza  Mfizi  abwira umwuzukuru we ati “Mvejuru  
we, mfasha gushaka  za  ndorerwamo, ndashaka  
gusoma.”

8

7

Barebera  mu  mfuruka, ahegereye  ameza  yo 
gusomeraho  ariko  babura  za  ndorerwamo.

Barebera  mu  kabati  karimo  imfashanyigisho  ariko 
babura  za  ndorerwamo.

9

10

Bagiye  kubona,  babona  za  ndorerwamo  ahegereye 
akabati.  Mvejuru  na  Mfizi  barishima,  baranezerwa.

1. Ni ba nde bavugwa mu nkuru?
2. Ni iki cyabaye ku musaza Mfizi muri iyi nkuru?
3. Ni hehe Mfizi yashakiye indorerwamo ze?
4. Ni gute yabigenje ngo abone indorerwamo ze?
5. Ni ukubera iki Mfizi na Mvejuru bari bishimye ku 
mpera  y’inkuru?

Subiza bibazo bikurikira:

   Icyumweru cya  4             Ibihekane   nc Nc   nk Nk

1   Shyira urutoki munsi ya buri jambo uko urisoma.

1. inkangara 2. incarwatsi 3. inka
4. inkabya 5. incamake 6. incabiti

2
                               

        Shyira urutoki munsi ya buri jambo uko usoma izi   
     nteruro.

 1. Inturo zagendaga zibyimba mu nkokora. 

 2. Intare yabonye incarwatsi zifite imvuvu ku  
    mubiri wazo.

                Shyira urutoki  munsi ya buri mugemo uko uwusoma.

1. nti nka rya nke ryo
2. mbe ntu nko nci nku 
3. nca mbo nto nyo nco
4. mve nce ncu nta nda

Shyira urutoki kuri buri jambo uko urisoma.

incuti inkokora inkuru inkingi
incuke sincogora incira inkeri

3               Uhereye ku byo wumvise mu nkuru, andukura kandi  
             wuzuze iyi nteruro mu ikayi yawe.  
             nko sa............................I t

4 Tondeka aya magambo maze ukore interuro, hanyuma 
uzandike mu ikayi yawe.

1. n’intoryi  zaryaga yabonye inkende  Inkotsa    
   inkeri.

2. mukenke  kwiruka mu iri Isha yari. 

5
Hitamo  nk  cyangwa nc  wuzuze aya magambo. Andika 
ayo  magambo mu ikayi yawe. Kora interuro imwe 
ukoresheje rimwe muri aya magambo maze uyandukure 
mu ikayi yawe. 

1. i... uti      2. i....otsa      3. i.....okora

            Shyira urutoki munsi ya buri jambo uko usoma izi 
             nteruro.

        1.  Intare yabwiye imbata, inkotsa n’isha iti    
            “ntimutinde.”

 2.  Incira zari zatangiye kuvuvuka umubiri    
      wose

6
  Kina na  Hirwa!  Tondeka iyi migemo ukore amagambo   

      hanyuma uyandike mu ikayi yawe.

1.   ki_nto_i

2.   i_ma_nki

3.   ke_ma_nca_i

1

2

Inkende yagize 
umururumba

Igihe  kimwe,  inkende  yari  irimo  itabira  umurima 
wayo.  Nuko  yumva  igize  inzara.

3

4

Yicara  mu  ntabire  igotomera  amata  yari   yitwaje  mu 
mukerenke.  Nuko  ikomeza  gushaka  ikindi  kintu  cyo 
kurya.

Itora  inkeri  ebyiri  mu  ntabire  irazirya  ariko  ntiyijuta. 
Nuko  ikomeza  gushaka  ikindi  kintu  cyo  kurya.

6

Ifata  intoryi  ebyiri  na zo  irazirya,  ariko  ikomeza 
gushaka  ikindi  kintu  cyo  kurya.

5

Hanyuma, irya ibitoki  bine  byari inkashi. Nuko ikomeza  
gushaka  ikindi  kintu  cyo kurya.

7

8

Ubwa nyuma, yabonye  imyembe itanu ahegereye 
umukenke, irayirya irahaga cyane! Ishinga inkokora ngo 
ihaguruke ariko birayinanira. 

Inkende  iratabaza  iti “ncuti,  munkurure,  dore 
nananiwe  guhaguruka!”  Inka,  intama  ziza  
zirukanka,  ziyifata  ku  ntugu  zirayihagurutsa.

9

10

Inkende ishimira incuti zayo,  yiyemeza kutazongera 
kugira umururumba gutyo.

1. Ni ba nde bavugwa mu nkuru ?
2. Ni hehe inkende yari iri ukurikije inkuru ?
3. Ni ibiki inkende yariye ?
4. Byagenze gute imaze guhaga cyane ?
5. Kubera iki inkende yashimiye incuti zayo ?

Subiza bibazo bikurikira:

  Icyumweru cya 5              Ibihekane     ns Ns   nj Nj   

1   Shyira urutoki munsi ya buri jambo uko ugenda urisoma.

1. insamagwe 2. injagi 3.Nsabimana
4. uruhinja 5. ijanja 6. Mukansanga

2                  Shyira urutoki munsi ya buri jambo, uko usoma izi nteruro. 

1. Ngabo yariye insenda kuko yari ashonje cyane.
2. Sebaganji yahaye Ngabo ikoma ry’insina  
   ararikanjakanja.

   Shyira urutoki  munsi ya buri mugemo uko uwusoma.

1. nti nse nja nso nju

2. nsa nge nsi nci nsu 

3. nga nje ngi njo nco

4. nji ngu ncu nta ngo

Shyira urutoki kuri buri jambo uko urisoma.

1. insina 2. arakonje 3. ingano 4. insenda
5. ingoma 6. agakonjo 7. arazikanjakanja 8. umugongo

3   Uhereye ku byo wumvise mu nkuru, andukura kandi wuzuze 
  iyi nteruro mu ikayi yawe.  

Ngabo yirukiye..........

4 Tondeka aya magambo maze ukore interuro, hanyuma 
uzandike mu ikayi yawe.

1. Nsabimana  z’injonjori  yahaye umusaza 
   Ngabo imbuto.

2. na Ribanji yabonye Sebaganji Ngabo bakina.

5 Hitamo  ns  cyangwa nj wuzuze aya magambo. Andika ayo  
magambo mu ikayi yawe. Kora interuro imwe ukoresheje 
rimwe muri ayo magambo maze uyandukure mu ikayi yawe. 

   1.  i....onjori        2. i....ereri      3. i....okozo               

         Shyira urutoki munsi ya buri jambo uko usoma izi nteruro.

        

1. Aramubwira  ati “nsingirira  ziriya  mbuto     
    z’injonjori  ziri mu gitebo.”

2. Ngabo yagotomeye amata akonje yo mu  
    njome  aroroherwa.

6           
            

Kina na  Hirwa!  Tondeka iyi migemo ukore amagambo   
     hanyuma uyandike mu ikayi yawe.

1.   ra_nso_me

2.   shi_nji_i

3.  ngo_mu_u_go

1

2

Nsekoyabeza akunda inkuru

Nsekoyabeza  akunda  kumva  inkuru.  Umunsi umwe  
yabonye  inkuru  yitwa  “Ingona itangaje”. Nuko  ajya  
gushaka  uwayimusomera.

4

3

Nsekoyabeza  abwira  ingagi  ati “wansomeye  iyi 
nkuru?”  Ingagi  iramusubiza  iti “ndi injiji,  sinashobora 
gusoma.”

Nsekoyabeza abwira ingamiya ati “wansomeye 
iyi nkuru.”  Ingamiya  iramusubiza  iti “ndi  injiji,  
sinashobora gusoma.”

Nsekoyabeza  abwira  insamagwe  ati “mwansomeye 
iyi  nkuru.” Insamagwe  ziramusibiza  ziti “turi  injiji, 
ntitwashobora  gusoma.”

Nsekoyabeza  abwira  igihore  cyari  ku  nsina ati  
“wansomeye  iyi  nkuru.”  Igihore  kiti “ndi  injiji, 
sinashobora  gusoma.”

5

6

Nsekoyabeza  arababara,  yicara  ahegereye  insina 
ararira.

Sebaganji  abibonye,  amuririmbira  igihozo Nsekoyabeza  
araceceka.

8

7

Sebaganji  amusomera  inkuru  yitwa  ingona  
itangaje. Nsekoyabeza aramushimira cyane.

9

10

1. Ni ba nde bavugwa mu nkuru?
2. Ni iyihe nkuru Nsekoyabeza yashakaga kumva?
3. Ni izihe nyamaswa Nsekoyabeza yasabye ko      
    zimusomera inkuru?
4. Kubera iki ingagi, insamagwe, igihore n’ingamiya
    bitashoboye kumusomera inkuru?
5. Iyi nkuru irangira ite?

Subiza bibazo bikurikira:

  Icyumweru cya 6           Ibihekane  nzw Nzw   nyw Nyw  

1       Shyira urutoki munsi ya buri jambo uko urisoma.

1. kubanzwa 2. gusanzwa 3. Rutinywa
4. Nyiramanywa 5. kuganzwa 6. kunywa

2                       Shyira urutoki munsi ya buri jambo uko usoma izi nteruro.

1. Rutinywa yafashe igihaza kidasanzwe mu     
    biganza bye.
2.  Mu kibanza cya Rutinywa hari harunzwe    
    ibihaza bidasanzwe.

        Shyira urutoki  munsi ya buri mugemo uko  uwusoma.

1. nza nzwe nja nywi nju
2. nzwa nga nzwi nci nzu
3. nge nywe nzi nze ngo
4. nywa nzo ncu ndi mva

   Shyira urutoki  munsi ya buri jambo uko urisoma. 

1. kidasanzwe 2. amanywa  3. Kanzenze 4. hasanzwa
5. umunywi 6. umugenzi  7. cyatinzwe 8. inzoka

3 Shyira urutoki munsi ya buri jambo uko usoma iyi nteruro

    Rutinywa yateye  uruyuzi rudasanzwe mu kibanza cye.

             Uhereye ku byo wumvise mu nkuru, andukura kandi wuzuze 
               iyi nteruro mu ikayi yawe. 

              Ru  inywa.......t

4                   Shyira urutoki munsi ya buri jambo uko ugenda urisoma.

Semanywa, umuhinzi w’indabo

Ntaganzwa yagiye i Muyunzwe gusura Semanywa. 
Agezeyo, yabonye kwa Semanywa hahinzwe indabo 
nziza cyane. Ntaganzwa yaratangaye aravuga ati 
“burya uri inzobere mu guhinga indabo!” Nuko 
Ntaganzwa atangira na we guhinga indabo.

Tondeka aya magambo maze ukore interuro, hanyuma 
uzandike mu ikayi yawe.

1. rudasanzwe  wa Nzirorera Umuryango uruyuzi Rutinywa        
   yahaye  Umugenzi.

2. cyasenywe Ikiraro cyari n’imvura  n’abaturage cyaratinzwe.

5 Hitamo   nzw  cyangwa  nyw  wuzuze aya magambo. 
Andika ayo  magambo mu ikayi yawe. Kora interuro imwe 
ukoresheje rimwe muri ayo magambo maze uyandukure mu 
ikayi yawe. 

        1. Kuma....a      2. guse.....a       3.hari ......e
             Shyira urutoki munsi ya buri jambo uko usoma izi nteruro.

1.  I Kanzenze haguye imvura idasanzwe        
    isenya inzu.
2. Nyiramanywa yatangajwe  n’igihaza   
    kidasanzwe aravuga ati “ibi ntibisanzwe!”

6             Kina na  Mahoro!   Tondeka imigemo ikurikira maze ukore                    
         amahagambo hanyuma uyandike mu ikayi yawe. 

1.   nywa_ti_Ru
2.   ru_ha_nzwe
3.   i_zi_nzu

Umunsi  umwe,  umuhinzi  Ntaganzwa yagiye  mu 
murima we.  Nuko  atangira  kubagara  inzuzi  ze.

1

2

Umuhinzi Ntaganzwa

3

4

Icyo  gihe,  hari  ku  manywa. Agiye  kubona,  abona  
inzuki  ziteye  umurima  we. Aratangara  ati,  “ibi 
ntibisanzwe!”

Ariruka,  yihisha  ahari  harunzwe  amabuye,  akomeza  
kwitegereza  izo  nzuki.

6

5

Abona   za  nzuki  zihova  mu  ndabo  zo  ku  nzuzi.  
Arishima  ati  “mbega ibintu  byiza!  Izi  nzuki  zifitiye  
akamaro  uyu  umurima.”

Aratekereza  ati  “ubusanzwe  inzuki  ziba  mu  cyima. 
Reka  nzishakire  icyima  maze  zigumire  hano.”

7

8

Nuko  Ntaganzwa  aboha  icyima  kinini.  Agiteruza  
ibiganza,  agishyira  hejuru, ahari  hararunzwe  amabuye.

Bukeye,  inzuki  zibona  umwamikazi  wazo  yinjiye  
muri cya  cyima.  Nuko zose  zinjiramo. 

9

10

Uko  ni  ko  umuhinzi  Ntaganzwa  yahindutse  umuvumvu. 

1. Ni ba nde bavugwa mu nkuru?
2. Ni iki Ntaganzwa yakoraga mu murima we?
3. Ni hehe Ntaganzwa yagiye kwihisha inzuki?
4. Kubera iki Ntaganzwa yashatse icyima?
5. Ni gute iyi nkuru irangira?

Subiza ibibazo bikurikira:

 Icyumweru cya  7  Ibihekane: nny Nny njy Njy ngw Ngw

1
           

                   Shyira urutoki munsi ya buri jambo uko urisoma.

1. ubunnyano 2. ingwa 3. Njyamubiri

4. injyana 5. amajyanjyari 6. ibihingwa

2
                             
                     Shyira urutoki munsi ya buri jambo uko usoma izi nteruro.

1.  Karangwa yari afite inka y’ingweba 
     yakamwaga  amata meza.

2.  Karangwa na Njyunguri bahuye n’umuhinzi  
     Sebakannyi.

         Shyira urutoki  munsi ya buri mugemo uko  uwusoma. 

1. nzwe njya ngwe nnyi nnye
2. nywa njye nzwi ngwi njyu
3. ngwa nywe njyi njyo nnya
4. nzwa nnye nzo mba ncu

      Shyira urutoki  munsi ya buri jambo uko urisoma. 

1. duhinnye 2. ibishingwe 3. twarabyinnye 4. injyo
5. injangwe 6. umukinnyi 7. iwanjye 8. injyana

3    Shyira urutoki munsi ya buri jambo uko usoma iyi nteruro.               

Karangwa, Njyunguri na Sebakannyi bari 
batuye hafi ya Nyungwe.

               Uhereye ku byo wumvise mu nkuru, andukura kandi 
                wuzuze iyi nteruro mu ikayi yawe.

           ngweba ya Karangwa....I

4       Shyira urutoki munsi ya buri jambo uko ugenda urisoma.

Injangwe za Sebakannyi
Sebakannyi yoroye injangwe ebyiri. Zamennye 
amata yari ku njyo. Zavunnye kandi ibihingwa 
byafumbijwe ibishingwe. Sebakannyi yarazihannye 
azima amata. Injangwe zisaba imbabazi 
Sebakannyi.

    Tondeka aya magambo maze ukore interuro. Andika 
    izo nteruro mu ikayi yawe.

1. rya shyamba yari mu yazimiriye ya         
    Ingweba  Karangwa  Nyungwe.

2. Sebakannyi, n’abandi  Karangwa nkuru mo    
    havugwamo Mu Njyunguri. 

5 Hitamo  nny, ngw  cyangwa  njy  wuzuze aya magambo. 
Andika ayo  magambo mu ikayi yawe. Kora interuro 
imwe ukoresheje rimwe muri ayo magambo maze 
uyandukure mu ikayi yawe. 

         1. amajya....ari   2.  umuki......i  3. inja....e

              Shyira urutoki munsi ya buri jambo uko usoma izo nteruro.
      

1.  Karangwa yari afite ikibazo cy’injyanamuntu.
2. Bose bahinnye amapantaro yabo bambuka  umugezi.

6               Kina na  Mahoro!   Tondeka imigemo ikurikira maze ukore                    
          amahagambo hanyuma uyandike mu ikayi yawe. 

1.   ngwe_nyu
2.   nnye_ba_ki
3.  njyo_i

Akayongwe kari 
akanebwe

1

2

Kera  habayeho  akayongwe  kari  akanebwe. 
Kari  gatuye ahegereye  ishyamba  rya  Nyungwe.  

4

3

Ntikakundaga  gukora.  Katungwaga  no  kwiba 
ibihingwa  cyangwa  amata  mu  baturanyi. 

Umunsi  umwe,  kagiye  kwiba  ibihingwa  mu  
mu murima  wa  Njyamubiri.  Njyamubiri  araza  
agafatiramo.

5

6

Bukeye  kagiye  kwiba  amata  mu  ngweba  za 
Karangwa.  Nuko  Karangwa  araza  aragafata.

Njyamubiri  amaze  kugafata,  yaragahannye,  akarega 
ku  baturanyi  barakannyega. 



46

8

7

Nyuma  yo  kurekurwa,  akayongwe  kigiriye  inama 
nziza.  Nuko  gatangira  gukora  nka  Njyamubiri  
cyangwa  Karangwa. 

Akayongwe  karannyigira  kati “mbabarira  winjyana, 
sinzongera  kwiba.”  Nuko  aragafata,  akagira imfungwa.

Gatangira  guhinga,  kakajya  gafumbiza  ibishingwe. 
Korora  ingweba  nyinshi,  maze  karekera  aho  kwiba.

9

10

1. Ni ba nde bavugwa mu nkuru?
2. Mbere yo gufata umwanzuro mwiza wo guhinga 
    Akayongwe katungwaga n’iki?
3. Ni hehe akayongwe kagiye kwiba?
4. Byagenze gute igihe akayongwe kajyaga kwiba 
    amata kwa Karangwa?
5. Ni gute iyi nkuru irangira?

Subiza bibazo bikurikira:

 Icyumweru cya  8  Ibihekane: ndw Ndw   shw Shw mbw Mbw

1                
  Shyira urutoki munsi ya buri jambo uko urisoma.

1. indwara 2. imbwa 3. ibishishwa
4. ibishwangi 5. Mukundwa 6. indwanyi

2                    Shyira urutoki munsi ya buri jambo uko usoma izi nteruro.

1.  Ku musozi wa Bwanacyambwe hari        
     hatuye intare y’indwanyi.

2.  Intare y’indwanyi iravuga iti “icyambwira     
     uwateje iki cyorezo twashwana pe!”

     Shyira urutoki  munsi ya buri mugemo uko  uwusoma. 

1. ndwa ndu mbwe nnyi nye
2. shwa ndwe shwu mbwi njyu 
3. mbo shwe ndwi kwa nnya
4. nywa mbwa shwi njyo nzwe

   Shyira urutoki  munsi ya buri jambo uko urisoma. 

1. intambwe 2. imishwi 3. karindwi 4. imbwija
5. imisundwe 6. irashwekura 7. gushwana 8. yogoshwe

3                  Shyira urutoki munsi ya buri jambo uko usoma iyi nteruro.

Ku musozi wa Bwanacyambwe hari hatuye  
imishushwe.

              Uhereye ku byo wumvise mu nkuru, andukura kandi 
              wuzuze iyi nteruro mu ikayi yawe.

             Ku musozi wa Bwanacyambwe .....

4                      Shyira urutoki munsi ya buri jambo uko usoma iyi nkuru.

Umukambwe Ntirushwa.
Umukambwe Ntirushwa afite imyaka mirongo irindwi. 
Yararwaraga cyane. Abuzukuru be Nyandwi na Murindwa 
batangiye kumutekera imbwija, maze bimurinda indwara. 
Ubu Ntirushwa ntakirwaragurika, asigaye atera inka ze 
umuti wica uburondwe akanagaburira imishwi y’inkoko ze.

Tondeka aya magambo maze ukore interuro, hanyuma 
uzandike mu ikayi yawe.

1. zari iminsi Inyamaswa zarabuze zimaze    
  irindwi amazi.
2. n’amabuye yose imigezi yuzuyemo yari  
  imisundwe.

5 Hitamo  ndw , mbw  cyangwa  shw wuzuze aya 
magambo. Andika ayo  magambo mu ikayi yawe. Kora 
interuro imwe ukoresheje rimwe muri ayo magambo 
maze uyandukure mu ikayi yawe.     

   1. umushu.....e     2.i.....ija    3.  kari.....i
           

        Shyira urutoki munsi ya buri jambo uko usoma izi nteruro.

1.  Umushushwe  uti  “imvura  yadutwariye     
    imbwija  twari twarahinze.”
2. Bakame yahasanze abahinzi  batatu  aribo 
    Nyandwi, Murindwa na Mukundwa.

6
                 Kina na  Hirwa!  Tondeka iyi migemo ukore   
            amagambo hanyuma uyandike mu ikayi yawe.  

1.  ka_mbwe_a_ba      3.  shwa_i_bi_shi
2.  u_ndwe_bu_ro

1

2

Imbwa yafashije 
umushushwe

Umushushwe  wagiye  mu  gishanga  kuroba  amafi. 
Uwo  mushushwe  warobye  amafi  arindwi.

3

4

Imbwa  iraza  irawubwira  iti “wampaye  ifi  imwe?” 
Umushushwe  uti  “oya,  ntabwo  turi  incuti.”  Imbwa 
igenda  ibabaye.

Umushushwe  uteye  intambwe,  ubona  imisundwe 
yawufashe  ku  maguru. 

6

5

Umushushwe   urashwekura,  ujugunya  ya  mafi  hasi  uti  
“nimuntabare,  iyi  misundwe  ishobora  kuntera  indwara.”

Imbwa  iza  yiruka  gutabara  umushushwe.  Imbwa 
iravuga  iti  “ngiye  gushyira  umunyu  kuri  iyi 
misundwe,  humura  irahita  ivaho  yose.”

7

8

Imbwa  ibikora  ityo,  imisundwe  ihunguka  ku 
mushushwe,  umwe  umwe. 

Umushushwe  ushimira  imbwa.  Nuko  uyiha  amafi 
abiri  kuri  ya  mafi  arindwi.

9

10

Kuva ubwo, imbwa n’umushushwe byahindutse incuti. 
Nuko za ncuti zombi zitaha zifatanye mu biganza.

1. Ni ba nde bavugwa mu nkuru?
2. Umushushwe warobye amafi angahe?
3. Kuki umushushwe wanze guha imbwa amafi?
4. Ni ikihe kibazo umushushwe wagize mu nkuru?
5. Ni gute imbwa yafashije umushushwe?

Subiza bibazo bikurikira:

 Icyumweru cya 9  Ibihekane: Tsw tsw  Nsw nsw  Ntw ntw

1       Shyira urutoki munsi ya buri jambo uko ugenda urisoma.

1. inswa 2. intwari 3. gusetswa
4. kuramutswa 5. ibyutswa 6. intwaro

2
                                  

                       Shyira urutoki munsi ya buri jambo uko ugenda urisoma.

1. Umugoroba ugeze za mbeba zarabutswe  
   ya njangwe iza yomboka.

2. Imbeba z’i Kabugondo  ziberaga mu 
   mudendezo zikirira inswa.

        Shyira urutoki  munsi ya buri mugemo uko  uwusoma. 

1. ndwa nswe ntwi sho shya
2. nswa ntwe tswi nta mbwu
3. ntwa tswe ndwi ndo ntwu
4. tswa mbwa shwi ndo njyu

       Shyira urutoki  munsi ya buri jambo uko urisoma. 

1. Ntwari 2. yahagaritswe 3. acyonswa 4. ntwegeranye
5. intwererano 6. nkanswe 7. ntwinike 8. zirabutswe

3                        Shyira urutoki munsi ya buri jambo uko usooma iyi nteruro.

     Imbeba zakundaga kurya inswa.

                     Uhereye kubyo wumvise mu nkuru, andukura kandi 
                wuzuze iyi nteruro mu ikayi yawe.

  mbeba zo ku musozi wa Kabugondo....I

4                Shyira urutoki munsi ya buri jambo uko usoma iyi nteruro.

Ntwari yabonye inswa 
Ntwari yinjiye mu nzu yubatswe na 
Mpatswenumugabo. Yabonyemo inswa maze 
ahamagara abaturanyi be. Abaturanyi beretswe 
izo nswa maze bazitoragura bishimye. 

Tondeka aya magambo maze ukore interuro, hanyuma 
uzandike mu ikayi yawe.

1. twe  injangwe Nititonda iriya     
   izakomeretswa muri n’umwe.
2. ntwinike utu mfasha utubaho hanyuma  
   ntwinure nindangiza ntwanike.

5 Hitamo  tsw , ntw  cyangwa  nsw  wuzuze aya 
magambo. Andika ayo  magambo mu ikayi yawe. Kora 
interuro imwe ukoresheje rimwe muri ayo magambo maze 
uyandukure mu ikayi yawe. 

      1. cyata.....e     2. i......ererano     3. nka......e

 Shyira urutoki munsi ya buri jambo uko usoma izi nteruro.

1.  Aravuga ati “utubeba duto sinjya        
    ntwemera kuko tugira ubwoba.”
2. Arongera ati “mutegetswe kuva aha     
    mumpaye igisubizo.”

6               Kina na  Hirwa!  Tondeka iyi migemo ukore   
             amagambo hanyuma uyandike mu ikayi yawe. 

1.  ho _ ze _ ri _ ki _ ntwi
2.  twsa  _ se _ ra _ ba
3.  ri _ i _ ntwa

1

2

Kubanga umupira

Umunsi  umwe,  mwarimu  yigishije  abanyeshuri 
kwishakira  ibikoresho  byo gukina.  Nuko  abaha  uwo 
mukoro.

4

3

Mukantwari  na  Mpatswenumugabo  
baratekereza  bati “reka  dushake  ibikoresho, twibangire 
umupira  wo  gukina.”   

Mukantwari ati “jye  ngiye  guca udushara  ku  nsina 
ntwegeranye,  ntwinike,  ntwinure  twumutswe  n’izuba.” 

Mukantwari  aramubwira  ati “witonde  ntukomeretswe  
na kino cyuma.” Yongeraho  ati “ntiwegere  uwo  mugina 
wubatswe  na  ziriya  nswa.”

Mpatswenumugabo  asetswa  n’icyo  gitekerezo  cyiza . 
Ati “reka  nanjye  mfate  icyuma, nce  uturere  twumye, 
ntwinike,  ntwinure  twumutswe  n’izuba.”

5

6



60

Bafatanya  kubanga  umupira  bakurikije  uko 
babyeretswe  na  mwarimu .

Barangije  barishima  cyane  bati “reka  tubange  undi 
mupira  wa  kabiri.”

8

7

Bukeye,  buri  wese  yagiye  ku  ishuri  afite  umupira 
mwiza  wo  gukina.  Iyo  mipira  yarabitswe, 
abanyeshuri  bose  bakajya bayikina.

9

10

1. Ni ba nde bavugwa mu nkuru?

2. Ni uwuhe mukoro mwarimu yahaye abanyeshuri nka 
    Mpatswenumugabo, Mukantwari n’abandi?

3. Ni ikihe gikoresho cyo gukina Mpatswenumugabo 
    na Mukantwari biyemeje gukora?

4. Ni gute Mpatswenumugabo na Mukantwari babig
   enje babanga umupira?

5. Iyi nkuru yarangiye gute?

Subiza bibazo bikurikira:

Isuzumabumenyi

Umwitozo  1: Soma imigemo ikurikira ushyira 
urutoki kuri buri mugemo uko uwusoma. 

 

mpa mfa nce ngwe zwe rwe

mvi mpe mfe nywi swa shwi

ntwe nza mpi nsa njya nje

tswa nswe nse mpo mfi shwe

nnya nzwa nto pfi mpu nko

ntwi ntwa tswe vwe ndwi mfo

nswa nywa shwa sya pwa nywe

nke mpa pyo ryi nja nce

Umwitozo 2: Shyira urutoki kuri buri jambo uko 
urisoma.

1. ingweba 2. imishwaro 3. imfashanyigisho

4. indwara 5. indwanyi 6. gushwekura

7. Kunnyega 8. injishi 9. amashyo

10. njyewe 11. indangagaciro 12. Nsanzabaganwa

13. imbwa 14. insokozo 18. mpore

19. imfunguzo

Umwitozo 3:  Shyira urutoki kuri buri jambo uko 
usoma interuro zikurikira.

1.  Nsekoyabeza atunze injangwe enye.

2.  Umugabo Ntwari utuye muri Nyungwe ni umuhigi.

3.  Incira zikunze kwihisha mu byatsi birebire.

4.  Inkoko za Kajwiga zitera amagi manini kandi aryoshye.

5.  Impara ni inyamaswa zifite uduhembe duto tureture.

6.  Njyamubiri ni umunyakuri , ntabwo avuga ibinyoma.

Umwitozo wa 4:    Andika  mu ikayi yawe  ku 
nkuru wa kunze muri iki gihembwe.  Hanyuma 
ushushanya igishushanyo kijyanye n’ibyo wanditse.

 Kina na Mahoro                 Fora ndi nde?

1.  Nsa n’umweru, mba ku mutwe w’abantu bashaje. 
    Fora ndi nde?

2.  Nsa n’umweru, mwarimu anyandikisha ku kibaho mu 
     ishuri. Fora ndi nde?

3.  Ndi inyamaswa. Mba mu mazi. Mfite umubiri  uriho 
    amagaragamba. Ndi munini cyane. Mfite urwasaya 
    runini kandi ndaryana. Fora ndi nde?

4.  Ndi ikirahure. Meneka ubusa iyo nituye hasi. 
     Banyireberemo. Fora ndi nde?

5.  Turi udukoko. Tuba mu byima. Dukora ubuki.  
     Fora ndi nde?

6.  Ndi inyamaswa. Ngenda nkurura inda, 
     nshobora kuvugiriza. Ndarumana. Fora ndi nde?

1. imvi     2. ingwa    3. ingona     4. indorerwamo     4. inzuki     5. inzoka

